
Die dokter, Borus van Ndsaret, vertel Jairus die
waarheid. Borus dreig die fariseérs

228 Toe ons die taamlik hoé heuwel beklim

het wat homself bo die groot inham verhef, en aan
die voet waarvan die bekende herberg gebou is en
waaroor heen die hoofweg na Jerusalem lei, sien
ons ver in die vérte die Kapernaumse skip teen die
golwe veg, en omdat dit steeds meer moeite met die
wind ondervind, tel hulle die roeispane in die lug op
en laat hulleself sodoende regstreeks na die hawe
van Kapernaum dryf.

[2] Mens kan jouself voorstel wat vir "n gesig Jairus
getrek het toe die deur hom na My gestuurde
boodskappers die berig bring wat Ek hulle deur
Baram laat gee het.

[3] Jairus laat roep gou al die dokters uit die wye
omgewing bymekaar - ook die een uit Nasaret word
gehaal, want hy het 'n baie goeie naam as
wonderdokter, omdat hy sogenaamd "n leerling van
My was, en hy ook enkel deur handoplegging
inderdaad ernstige siekes in "'n oogwink genees het.
[4] Maar toe hy in Kapernaum kom en die siek
dogter ondersoek, haal hy sy skouers op en sé na 'n
rukkie aan al die aan die siekbed staande dokters:
“Sy kan slegs gehelp word deur die Een wat haar
geskape het! Kyk, die meisie het, terwyl sy baie
warm gekry het, op die een of ander fees iets kouds
gedrink en daardeur doen sy "n akute longontsteking
op; binne hoogstens sewe dae is dit verby met haar!
Ons kan haar geen nuwe long gee nie, en dus kan
ons haar onmoontlik help!”

[5] Jairus sé: “Dink u dat die as Goddelik
bekendstaande JaHshua, wat my dogter al eenmaal
uit die egte dood opgewek het, soos Hy ook die
dogter van die owerste Cornelius opgewek het, waar
my dogter 'n paar dae gelede die kwaal opgedoen
het, haar nie ook weer kan genees nie?”

[6] Die dokter uit Nasaret antwoord: “O ja, Hy kan
wel as Hy s6 sou wou! Maar u het al boodskappers
daarheen gestuur, ek dink na Kis waar hy homself
nou meestal by Kisjonah besig hou. Hy het alle rede,
en ook die volste reg, gehad om u "n afwykende
antwoord te gee, waardeur ons dan ook sopas
daarna hierheen geroep word, noudat dit te laat is!”
[7] Jairus sé: “Ek het hom tog baie hoflik laat
versoek hierheen; en Hy, wat niks anders as liefde
predik, en dat mens selfs aan jou vyande goed moet
doen, gee my aan Hom gestuurde boodskappers so
'n antwoord nie!”

[8] Die dokter uit Nasaret sé: “Niemand anders as u
almal, wat julleself dienaars van die Allerhoogste
noem, verdien dit meer tereg nie! Vertel u my eers

hoe 'n mens dan geaard moet wees om by so 'n
behandeling van jou kant af nog jou vriend te kan
bly? Waarlik, Elohim Self sou u nie meer weldade
kon bewys as wat die suiwer goddelike JaHshua vir
u gedoen het nie! Wat doen u Hom egter terug?! U
vervolg Hom as 'n gruwelike misdadiger en as u
hom gegryp kon kry, dan sou u hom ook reeds
lankal gedood het; hoewel Elohim se hand Hom
duidelik beskerm, doen u aan Hom tog soveel
moontlik kwaad.

[9] Wat het Sy arme, vrome en godvrugtige moeder
Mirjam aan u gedoen dat u haar tog al te kleine
huisie met die paar groentelandjies van haar
afgeneem het, haar toe nog in die openbaar bespot
het en saam met die kinders van Josef verjaag het,
asof sy die gemeenste misdadiger is?

[10] Waarom, vra ek nou, het u dit gedoen?”

[11] Jairus sé: “Omdat Hy ons oral verdag gemaak
het en geskel het op die priesters en op die tempel
van Elohim, en dit is tog wel rede genoeg, sou ek
dink!”

[12] Dan sé Borus, die dokter uit Nasaret, wat van
geboorte "n Griek is: “Ag - hinc ergo illae lacrimae!
(daarom dus die trane). Luister! Ek is, soos u almal
wel weet, 'n Griek en het dus met jou teologie niks
te maak nie, hoewel dit aan my beslis nie onbekend
is nie. Dit is verre van my om julle Moses en al die
ander deur jou voorouers mishandelde profete te
verkleineer; want hulle leringe en vermaninge is
beslis nie anders as dié wat my beste vriend
JaHshua aan u voorgehou het nie, en hulle is
daarom ook vol waarheid en vol goddelike gees.

[13] Bestudeer nou egter eers jou huidige teologie
en jou onder al die kritiek staande erbarmlike
tempelverordeninge en die loflike doel van die
tempel, dan moet u self uitroep: Quam mutatus ab
illo! (Wat "n verskil).

[14] Vergelyk jou teenswoordige voorskrifte slegs
maar net met die profeet JeshadaH, en neem
daarby as waar aan dat JaHWeH, Moses en die
profete tog 'n bietjie meer moet beteken as "n fabel
ten bate van jou hebsug en jou goeie lewetjie, dan
moet u tog self wel terugdeins vir die skreeuende
onreg wat u op daardie heilige plek begaan!

[15] Maar as die goddelike JaHshua, deur wie
Elohim tog so oorduidelik werk, nou net soos 'n
JeshadaH u op u enorme gebreke wys, en u as 'n
egte vriend weer na Elohim wil terugbring, waar u
uself so baie ver van verwyder het - dan vra ek u:
Verdien Hy daarvoor so 'n behandeling van u?!

[16] Waarlik! As ek Sy onbegryplike, waaragtig
goddelike, ek sou wil sé - almag besit het, dan sou
ons al lankal met mekaar klaar gewees en ons sake




vereffen het, net soos die tien skepe wat u so
mensliewend teen Hom en Sy onskuldige leerlinge
laat uitvaar het, nou op die rotse van Sibarah
vereffen is! Waarskynlik het ten lange laaste selfs
ook Sy goddelike geduld opgeraak!

[17] Nogmaals: As ek Sy waaragtige almag gehad
het, dan het ek die hele meer van Galilea al lankal
oor u heen laat kom en sou ek julle soos muise en
rotte versuip het!”

[18] Hierdie eerlike toespraak van Borus maak dat 'n
aantal van die hier aanwesige fariseérs kwaad word
en aan hom sé: “Beheers jou brutale Griekse tong!
Daarvoor het ons jou nie uit Nasaret hierheen
geroep nie! Pas maar op, want ons het genoeg mag
om jou in die ongeluk te stort!”

[19] Borus sé: “O, daarvan is ek vas oortuig; want
julle wéreldberoemde mensliewendheid - scilicet
(vanselfsprekend) - staan daar meer as voldoende
borg voor! Maar natuurlik bestaan daar by my "n
baie groot “maar” En hierdie baie veelseggende
“‘maar” maak dan ook dat Borus van Nasaret nie die
minste vrees vir julle het nie!

[20] Borus is weliswaar nie so almagtig soos 'n
goddelike JaHshua nie; maar hy het tog genoeg
geheime mag om julle almal in één oomblik te
vernietig, en as dokter hoef hy dan daarvoor aan
niemand rekenskap te gee nie! Het julle my
verstaan? JaHshua is egter 'n Elohim en ek is maar
‘'n mens, en daarom het Hy dan ook meer geduld as
ek! Dus, veel hoef julle op my nie uit te haal nie,
anders is my geduld op!”

[21] Nou haal Borus 'n flessie uit sy sak en laat dit
deur die nydige fariseérs sien, met die veelbete-
kenende woorde: “Kyk, hierdie wapen is magtiger as
tien legioene. Ek het geweet om myself te beskerm;
maar as ek hierdie open, dan is julle almal oombliklik
dood! En weet dat bo die flessie ook met groot,
waarskuwende letters “maar” geskrywe staan! As
julle nou iets aan my wil doen, dan word dit dadelik
vereffen!”

[22] Die fariseérs skrik ontsettend by die sien van
die dood- en verderfbringende flessie, waarin 'n
kragtige en sneldodende gif bewaar word, wat deur
die baie deurdringende en homself buitengewoon
vinnig verspreidende geur elkeen wie se neusgate
dit bereik, verdoof en dood.

[23] Die gif was 'n geheime middel wat later heel-
temal verlore geraak het; die middel was afkomstig
van 'n struik wat sporadies in die verste dele van
Indié gegroei het en, waar dit voorkom, in die wye
omtrek al wat lewe vernietig. Dit weet die fariseérs
ook en daarom was hulle nou sprakeloos van angs,
en Jairus vra aan Borus om die flessie weg te sit.
[24] Borus doen dit ook, maar sé& dan aan Jairus:
“Vriend, hoe kan mens nou 'n JaHshua, wat u "n
ongekende weldaad bewys het, tog so smadelik laat
vervolg! Sé u my eers eerlik of u dan werklik nie
besef dat Hy met elkeen van Sy heilige woorde
gelyk het nie, of wil u dit in alle erns nie insien nie?”



